
Shri Mahabalesha Ashtakam

ஶ்ரீமஹாப³லேஶாஷ்டகம்

விஶாலகருணம் விபு⁴ம் தருணசந்த்³ர ஸத்³பூ⁴ஷணம்
த⁴ராத⁴ரஸுதாபதிம் தருணசந்த்³ரகோடிப்ரப⁴ம் ।

மநோரத²விவர்த⁴நம் து³ரிதவர்க³வித்⁴வம்ஸநம்
மஹாப³லஶிவம் ப⁴ஜே மஹிதஸர்வகல்யாணத³ம் ॥ 1॥

ஸமாஹிதமநோநுதம் ஶமிததை³த்யத³ம்ப⁴ம் ப்ரபு⁴ம்
ப⁴வார்ணவவிஶோஷணம் விஹிதப⁴க்தஸந்தோஷணம் ।

சராசரஸுமந்தி³ரம் வித்⁴ரு’தபா³லசந்த்³ரம் ஶிவம்
நமாமி கி³ரிஜாபதிம் நலிநநேத்ரமித்ரம் பரம் ॥ 2॥

பராப⁴வவிவர்ஜிதம் ஜய ஜயேதி தே³வைர்நுதம்
நமாமி ஜக³தாம் கு³ரும் ஜநநம்ரு’த்யுதூ³ரம் ஹரம் ।

ஜநார்த³நஸஹோத³ரீநயநபத்³மபா⁴நூபமம்
புராணபுருஷார்சிதம் ஶரணலோகஸம்ரக்ஷகம் ॥ 3॥

து³ராசரணபீ⁴ஷணம் து³ரிதவர்க³ஸம்ஹாரிணம்
மஹாகி³ரிவராஶ்ரயம் முநிவரேண்யஸம்ஸேவிதம் ।

ஹிரண்யநிதி⁴தா³யகம் கருணயைவ ஸம்ரக்ஷகம்
கலாத⁴ரஸுஶேக²ரம் நமத நித்யகல்யாணத³ம் ॥ 4॥

மஹாக³த³விதா³ரணம் மத³நக³ர்வவிஶ்லோஷணம்
ப⁴வம் த்ரிபுரகா⁴திநம் ஹ்யநலநேத்ரமிந்த்³ரார்சிதம் ।

கி³ரீந்த்³ரதநயாஸக²ம் ஸகலஸௌக்²யஸந்தா³யகம்
மஹாப³லமுபாஸ்மஹே நிக³மக³ம்யரூபம் ஶிவம் ॥ 5॥

ஶிலீந்த்³ரகுஸுமப்ரியம் வரஶிரீஷமால்யாந்விதம்
ஸுபி³ல்வத³லபூஜிதம் வநஜதி³வ்யபுஷ்பப்ரியம் ।

விரிஞ்சிஹரிஸந்நுதம் ப⁴ஜத பஞ்சவக்த்ரம் ப்ரபு⁴ம்
ப்ரபஞ்ச பரிபாலகம் வரசிரந்தநாப்⁴யர்சிதம் ॥ 6॥

சிரந்தரவசோநுதம் ஹ்யக⁴சயஸ்ய வித்⁴வம்ஸகம்
மமாஶு கவிதாப்ரத³ம் கரிமுக²ஸ்ய தாதம் விபு⁴ம் ।

கவீந்த்³ர பரிஸந்நுதம் நமத நீலகண்ட²ம் வரம்
வரப்ரத³மஹாப³லம் ஸுகு³ணக்ரு’ஷ்ணபூ⁴பாவநம் ॥ 7॥

மநோரத²விதா³யகம் மநுகுலேஶஸம்பூஜிதம்
ஹ்யுமார்த⁴ஸுகலேவரம் வித்⁴ரு’ததி³வ்யக³ங்கா³பக³ம் ।

வ்ரு’ஷேந்த்³ரவரவாஹநம் ஸுரவரேந்த்³ர ஸந்தோஷணம்
ஜக³த்³ப⁴ரணமீஶ்வரம் தருணசந்த்³ரமௌலிம் ப⁴ஜே ॥ 8॥

மஹாப³லநுதிம் ஜநா வசஸி தா⁴ரயந்த்யந்வஹம்
ந்ரு’கேஸரிகி³ரேரிதாம் ஸகலஸௌக்²யஸம்பத்ப்ரதா³ம் ।

ஸுஸந்ததிவிதா⁴யிநீம் ஶுப⁴கத³ம்ப³ஸம்வர்தி⁴நீம்
ப⁴ஜந்தி ஶுப⁴மேவ தே ஶிவபதா³ப்³ஜப⁴க்தா பு⁴வி ॥ 9॥

இதி த³க்ஷிணாம்நாய-ஶ்ரீ-ஶ‍்ரு’ங்கே³ரீ-ஶாரதா³பீடா²தீ⁴ஶ்வர-
ஜக³த்³கு³ரு-ஶங்கராசார்ய-ஶ்ரீ-ஶ்ரீ-ஶ்ரீ-

“வ்ரு’த்³த⁴”-ந்ரு’ஸிம்ஹபா⁴ரதீ-மஹாஸ்வாமிபி:⁴
“கோ³கர்ண”-க்ஷேத்ரே விரசிதம் ஶ்ரீ-மஹாப³லேஶாஷ்டகம் ஸம்பூர்ணம் ।

